
Uunga siunnersuut: Nukissamik pilersuineq pillugu Inatsisartut peqqussutaasa 

allanngortinneqarnera pillugu Inatsisartut inatsisaat nr. xx, xx. xxx 2017-imeersoq 

  

(Inuussutissarsiornermut, Suliffeqarnermut, Niuernermut Nukissiuuteqarnermullu 

Naalakkersuisoq) 

 

Saqqummiussissut  

(Inuussutissarsiornermut, Suliffeqarnermut, Niuernermut Nukissiuuteqarnermullu 

Naalakkersuisoq) 

Siullermeerneqarnera  

 

Naalakkersuisut nassuiaammik, pisortat inissiaataanni attartortittakkani ataasiakkaanut 

kiassarnermut uuttuutinik qanoq ikkussuisoqarsinnaanersoq nassuiaaviusumik aammalu 

teknikkikkut anigorniagassanut inissiaatini pioreersuni ataasiakkaanut kiassarnermut 

uuttuutinik ikkussuinissamut tunngassuteqartunut aaqqiissutissanik nassuiaaviusumik, 

suliaqassasut pillugu aalajangiiffigisassaq 2016-imi ataatsimiinnermi immikkoortoq 53, 

Inatsisartut akueraat. 

 

Ataasiakkaanut kiassarnermut uuttuutit pillugit nassuiaat 2017-imi februaarimi Inatsisartunut 

agguaanneqarpoq.  

Pisortat inissiaataanni attartortittakkani Nukissiorfinnit kiassarnermik pilersorneqartuni 

ataasiakkaanut kiassarnermut uuttuutinik qanoq aningaasaqarnikkut teknikkikkullu 

pitsaanerpaamik ikkussuisoqarsinnaanersoq, siunnersuutinik nassuiaat imaqarpoq. 

 

Inissiat 3.000-it missaat, teknikkimut tunngatillugu ataasiakkaanut kiassarnermut uuttuutinik 

ikkussuinissamut piareersarneqareersut, taamaattumillu ataasiakkaanut kiassarnermut 

uuttuusersorneqarnissaat aningaasaqarnikkut iluaqusiiviusussat, nassuiaammi 

tikkuarneqarput. 

 

Siunnersuummi Nukissiorfiit nassuiaammi inassuteqaatit naammassiniarlugit 

aallartissinnaanissaannut ersarissumik inatsimmik tunngavissiisoqarpoq. Tamatuma 

kingunerisaanik kiassarnermik ataasiakkaani atuaasarnermut ikaarsaarnissaq Nukissiorfiit 

kiassarnermik pilersuinerup pitsanngorsarnissaanut pilersaarutini ilaatinneqassaaq, tassanilu 

aamma kiassaateqarfiit kissarsuuteqarfiillu ullumikkut assersuutigalugu INI A/S-imit 

ingerlanneqartut tigunissaannut pilersaarutit pineqartunut ilaassapput. 

 

Taamatut oqaaseqarlunga siunnersuut Inatsisartuni kajumittumik suliassanngortippara. 

 


